
SAMARQAND VILOYATIDA TIKUV-
TO‘QIMACHILIK SANOATINING RIVOJLANISH 
HOLATI VA ISHLAB CHIQARISH HAJMININIG 

PROGNOZI
Ikramova Taxmina Latifovna

Samarqand iqtisodiyot va servis instituti
 tayanch doktoranti

Email: tahminaikromova400@gmail.com

Annotatsiya: Mazkur maqolada Samarqand viloyatining to‘qimachilik korxonalari respublika miqyosida hamda xalqaro 
bozorda o‘z mavqeini oshirishi, buning uchun korxonalarda marketing faoliyatini tahlil qilish va unda yangi usullar, 
yondashuvlar hamda mexanizmlarni tatbiq etish, shuningdek, to‘qimachilik va trikotaj-kiyim mahsulotlari import 
operatsiyalari tarkibida ip-kalava mahsulotlari tahlili ko‘rib chiqilgan.

Kalit soʻzlar: korxona, xalqaro bozor, mexanizm, trikotaj-kiyim mahsulotlari, import, operatsiya, tahlil.
Abstract: This article examines the ways in which textile enterprises of the Samarkand region can increase their position 
in the republican and international markets, for which the analysis of marketing activities at enterprises and the application 
of new methods, approaches and mechanisms are used, and the analysis of yarn products as part of import operations 
of textile and knitted and garment products is considered.

Key words: Enterprise, international market, mechanism, knitted and garment products, import, operation, analysis.
Аннотация: Mazkur maqolada Samarqand viloyatining to‘qimachilik korxonalari respublika miqyosida hamda xalqaro 
bozorda o‘z mavqeini oshirishi, buning uchun korxonalarda marketing faoliyatini tahlil qilish va unda yangi usullar, 
yondashuvlar hamda mexanizmlarni tatbiq etish, shuningdek, to‘qimachilik va trikotaj-kiyim mahsulotlari import 
operatsiyalari tarkibida ip-kalava mahsulotlari tahlili ko‘rib chiqilgan.

Ключевые слова: korxona, xalqaro bozor, mexanizm, trikotaj-kiyim mahsulotlari, import, operatsiya, tahlil.

K I R I S H
To‘qimachilik va tikuv-trikotaj sanoati jahonda jadal rivojlanayotgan industriyalar qatorida etakchi o‘rinlarni 

egallab kelmoqda. 2024-yilda to‘qimachilik mahsulotlari va kiyim-kechak jahon bozorining hajmi 1695,23 
milliard AQSh dollarini tashkil qilgan. 2030-yilgacha uning o‘rtacha yillik o‘sish sur’ati 7,7 foiz darajasida bo‘lishi 
prognoz qilinmoqda.

To‘qimachilik sanoati rivojlangan mamlakatlar tajribasi shuni ko‘rsatadiki, davlat tomonidan yaratilgan qulay 
sharoitlarda to‘qimachilik sanoatining rivojlanishi mamlakat va uning hududlari iqtisodiy o‘sishi uchun burilish 
nuqtasiga aylanishi mumkin. Bunga Xitoy va Hindistonda olib borilayotgan siyosat yaqqol misol bo‘la oladi.

O‘zbekiston Respublikasida to‘qimachilik va tikuv-trikotaj sanoatini rivojlantirish, soha korxonalarining 
investitsiya hamda eksport faoliyatini qo‘llab-quvvatlash bo‘yicha kompleks chora-tadbirlar amalga oshirilishi 
natijasida 2024-yilda ishlab chiqarish hajmi 123,21 trillion so‘mni tashkil qildi, shuningdek, sohaning yillik 
eksport salohiyati 2,9 milliard dollarga etdi.

M A V Z U G A  O I D  A D A B I Y O T L A R  S H A R H I
Mamlakatimizda qator yillar davomida marketing sohasida olib borilgan izlanishlar milliy xususiyatlardan 

kelib chiqqan holda marketing nazariyasini rivojlantirishga katta hissa qo‘shgan olimlarni ham e’tirof etish lozim. 
Bularga I. Abdullaev, A. Saliev, A. Sh. Bekmurodov, A. A. Fattaxov, M. R. Boltaboev, Sh. J. Ergashxodjaeva, M. 
Kosimova, M. A. Ikramov, Sh. A. Musaeva, G. Sh. Xankeldieva, M. M. Akbarov, S. A. Abdullaeva va boshqalarni 
kiritish mumkin.

Olimlar tomonidan olib borilgan izlanishlar va ilmiy natijalar to‘qimachilik sanoatida marketing faoliyatining 
ilmiy-uslubiy asoslarini yaratib berdi. Shu bilan birga, to‘qimachilik va kiyim bozorining globallashuvi, yangi yirik 

ishtirokchilar kirib kelishi va raqobatning yangi usullarining yaratilishi O‘zbekiston to‘qimachilik sanoati uchun 
yangi xavf va tavakkalchiliklarni keltirib chiqarmoqda. Shuning uchun ichki va tashqi bozorda raqobatbardoshlikni 
ta’minlash uchun marketing faoliyati uslubiyatini takomillashtirish dolzarb muammoga aylanmoqda.

T A D Q I Q O T  M E T O D O L O G I YA S I
Tadqiqot jarayonida tizimli yondashuv, abstrakt-mantiqiy fikrlash, guruhlash, taqqoslash, omilli tahlil va 

tanlanma kuzatish usullaridan foydalanilgan.

T A H L I L  V A  N A T I J A L A R
To‘qimachilik va tikuv-trikotaj sanoatining Samarqand viloyatidagi o‘rnini tahlil qilish uchun, avvalo, statistik 

ma’lumotlarga e’tibor qaratish lozim. To‘qimachilik mahsulotlari va kiyim ishlab chiqarish sanoatning muhim 
yo‘nalishlaridan biri hisoblanadi.

Bugungi kunda viloyat statistika ma’lumotlariga ko‘ra, ushbu sohani ikki yo‘nalish bo‘yicha tahlil qilish 
mumkin: to‘qimachilik mahsulotlarini ishlab chiqarish va kiyim ishlab chiqarish (1-jadval). 

1-jadval. 2017-2024-yillarda Samarqand viloyatida to‘qimachilik va kiyim ishlab chiqarishning dinamikasi1

  2017 2018 2019 2020 2021 2022 2023  2024 

Ishlab chiqaradigan 
sanoat 8870,5   12941,7   15130,6   17396,2   21744,8   27963,5   31739,9   44786,7   

To‘qimachilik 
mahsulotlari ishlab 
chiqarish

1764,7     2156,5   2166,9   3637,6   4390,0   5132,8   5809,7   7646,8   

Kiyim ishlab chiqarish 224,9   341,7   271,3   597,1    657,6   697,1   815,8   1206,8   

Jami to‘qimachilik va 
kiyim ishlab chiqarish 1989,60 2498,20 2438,20 4234,70 5047,60 5829,90 6625,50 8853,60

Ushbu jadval ma’lumotlaridan ko‘rinib turibdiki, 2017–2024-yillarda viloyatning to‘qimachilik va tikuv-trikotaj 
mahsulotlari ishlab chiqaruvchi sanoati jadal sur’atlar bilan rivojlanib kelgan. Agar 2017-yilda jami 8870,5 
milliard so‘mlik mahsulot ishlab chiqarilgan bo‘lsa, 2024-yilga kelib ushbu ko‘rsatkich 44786,7 milliard so‘mga 
yetdi, ya’ni besh barobarga oshgan.

Bizning tadqiqot obyekti bo‘lgan to‘qimachilik va kiyim ishlab chiqarish tarmog‘ida 2017-yilda jami 1989,6 
milliard so‘mlik mahsulot yaratilgan bo‘lsa, 2024-yilda bu ko‘rsatkich 8853,6 milliard so‘mga oshdi, ya’ni o‘sish 
4,45 barobarni tashkil etdi.

Shundan xulosa qilish mumkinki, sanoatning boshqa yo‘nalishlari to‘qimachilik va kiyim sanoatiga nisbatan 
tezroq rivojlanmoqda. Shu bilan birga, mazkur soha ishlab chiqarish sanoatining asosiy tarkibiy qismlaridan biri 
bo‘lib qolmoqda (2-jadval).   

2- jadval. 2017-2024-yillarda viloyatda ishlab chiqarish sanoatining tarkibida to‘qimachilik va kiyim ishlab 
chiqarish ulushining o‘znarishi (% da)

  2017 2018 2019 2020 2021 2022 2023  2024

Ishlab chiqaradigan sanoat 100,0 100,0 100,0 100,0 100,0 100,0 100,0 100,0
To‘qimachilik mahsulotlari ishlab 
chiqarish 19,9 16,7 14,3 20,9 20,2 18,4 18,3 17,1

Kiyim ishlab chiqarish 2,5 2,6 1,8 3,4 3,0 2,5 2,6 2,7
Jami to‘qimachilik va kiyim ishlab 
chiqarish 22,4 19,3 16,1 24,3 23,2 20,9 20,9 19,8

1	  Ўзбекистон Республикаси Миллий статистика қўмитаси Самарақанд вилояти бошқармаси маълумотлари асосида тузилган

Ishlab chiqarish sanoatining beshdan bir qismini to‘qimachilik va kiyim mahsulotlarini ishlab chiqarish 
tashkil etadi, ya’ni ushbu yo‘nalish sanoatning muhim tarkibiy qismlaridan biridir. Oxirgi yillarda esa to‘qimachilik 
sanoati ulushining pasayishi kuzatilmoqda. 2017-yilda to‘qimachilik va kiyim ishlab chiqarish sanoatning 22,4 
foizini tashkil etgan bo‘lsa, 2024-yilda bu ko‘rsatkich 19,8 foizgacha kamaygan.

To‘qimachilik mahsulotlari ishlab chiqarish ulushi kuzatilgan davrda biroz pasaygan, ya’ni 2017-yildagi 19,9 
foizdan 2024-yilda 17,1 foizgacha tushgan. Aksincha, kiyim ishlab chiqarishning ulushi 2017-yilda 2,5 foizni 
tashkil etgan bo‘lsa, 2024-yilda 2,7 foizgacha oshgan. Ishlab chiqarishdagi bunday o‘zgarishlarni quyidagi 
diagrammadan ham kuzatish mumkin (1-rasm).

1-rasm. 2017-2024 yillarda Samarqand viloyatida to‘qimachilik va kiyim mahsulotlarini ishlab chiqarish hajmining 
o‘zgarishi, mlrd.so‘mda

Samarqand viloyatida to‘qimachilik va kiyim ishlab chiqarishdagi qonuniyatlarni tahlil qiladigan bo‘lsak, 
2010–2024-yillarda sohada barqaror o‘sish tendensiyasi mavjudligini ko‘rishimiz mumkin. Ushbu qonuniyat 
asosida eksponensial tekislash usulini qo‘llab, 2025–2030-yillargacha mahsulot ishlab chiqarish prognozini 
tuzish mumkin.

Eksponensial tekislash (Exponential Smoothing) usuli – bu vaqt qatorlarini prognozlash usuli bo‘lib, unda 
yangi kuzatuvlarning (ya’ni davrning oxirgi yillaridagi qiymatlar) muhimligi eski kuzatuvlarga nisbatan yuqori 
bo‘ladi. Oddiy eksponensial tekislashning formulasi quyidagicha ifodalanadi:

St = α*Yt + (1- α )*St-1
Bunda: Yt – qatorning xaqiqiy soni;
St – qatorning t-chi davrdagi tuzatilgan son;
α – tuzatish koeffitsiyenti (0< α<1). Agar α nolga yaqinlashsa prognoz oldingi ma’lumotlarni ko‘proq hisobga 

oladi, aksincha birga yaqinlashsa, prognoz oxirgi ma’lumotlarni o‘ta muhim deb hisoblaydi. Mamlakatimizdagi 
oxirgi yillardagi chuqur islohotlarni hisobga olgan holda bizlar α-koeffitsiyentini 0,8ga teng deb oldik  (3-jadval). 
Prognozni bajarish uchun biz Samarqand viloyatida 2010-2024-yillarda iqtisodiy faoliyat turlari bo‘yicha ishlab 
chiqarish hajmlari ma’lumotlaridan foydalandik2. 

Holtning chiziqli trend usuli (Holt’s Linear Trend Method) — bu ikki komponentli ekponensial silliqlash 
usuli. U vaqt qatorlarida nafaqat darajalarni (qiymatlarni), balki trendni ham hisobga oladi. Shuning uchun 
oddiy ekponensial silliqlashdan farqli ravishda, bu usul qatorning o‘zgarish tezligini va yo‘nalishini ham tuzatadi. 
Shunda prognozning umumiy formulasi quyidagicha bo‘ladi:

Ŷt+h = Lt + h*Tt

2	 Ўзбекистон Республикаси Миллий статистика қўмитаси Самарақанд вилояти бошқармаси очиқ маълумотлари (https://
samstat.uz/uz/?preview=1&option=com_dropfiles&format=&task=frontfile.download&catid=286&id=5805&Itemid=1000000000000) 

Bunda: Lt - darajaning bahosi;
Tt -trendning bahosi;
h  - prognoz davri.
Holt usuli bo‘yicha qilingan prognoz birmuncha aniqroq hisoblanadi, chunki u mamlakatimizda amalga 

oshirilayotgan islohotlarni hisobga oladi. Yuqoridagi ma’lumotlardan foydalanib hisoblarni bajarsak, quyidagi 
natijalarni olamiz (3-jadval).

3-jadval. Eksponensial tuzatish  va Xolt usulida Samarqand viloyatida to‘qimachilik-kiyim ishlab chiqarish 
hajmlarining prognozi, mlrd.so‘m

Yillar Eksponensial tuzatish usuli Xolt usuli

2025 9722,818 9715,989  

2026 11175,339 11167,629

2027 12627,860 12619,269

2028 14080,382 14070,909

2029 15532,903 15522,549

2030 16985,424 16974,189

Jadvaldagi prognozlarning o‘zaro yaqinligi bajarilayotgan hisoblar mavjud tendensiya va trend chizig‘iga 
mos kelishini ko‘rsatadi. Shunga asoslanib, yuqori ehtimol bilan 2030-yilda Samarqand viloyatida to‘qimachilik 
va tikuv-trikotaj mahsulotlari ishlab chiqarish hajmi 16 980 milliard so‘mga yetishi taxmin qilinadi.

To‘qimachilik va kiyim mahsulotlarini ishlab chiqarishda umumiy iqtisodiy ko‘rsatkichlar bilan birga, fizik 
hajmlardagi ko‘rsatkichlar ham muhim iqtisodiy va ijtimoiy ahamiyatga ega (tonna, kvadrat metr, dona, juftlik 
va hokazolar). To‘qimachilik va kiyim ishlab chiqarish bo‘yicha tahlilni davom ettirish uchun, biz ishlab chiqarish 
sanoatida mahsulot ishlab chiqarishning fizik o‘zgarishini kuzatib bordik (4-jadval)

4-jadval. 2017-2024-yillarda Samarqanda viloyatida sanoat ishlab chiqarishning fizik hajm indeksining o‘zgarishi, 
foizda3

  2017 2018 2019 2020 2021 2022 2023  2024

Ishlab chiqaradigan sanoat 124,3 112,4 106,0 105,4 112,5 109,3 106,5 108,4

To‘qimachilik mahsulotlari ishlab 
chiqarish 120,4 95,4 95,9 135,6 96,7 92,6 110,0 103,9

Kiyim ishlab chiqarish 120,9 152,3 85,5 80,1 101,0 94,6 106,1 110,9

Ushbu jadval ma’lumotlaridan ko‘rish mumkinki, viloyatda 2017–2024-yillarda jami ishlab chiqarish sanoati 
mahsulotlarining fizik hajmi barqaror o‘sib kelgan. O‘rtacha yillik o‘sish kamida 105,4 foizni (2020-yilda), eng 
katta o‘sish esa 124,3 foizni (2017-yilda) tashkil qilgan.

To‘qimachilik mahsulotlariga keladigan bo‘lsak, kuzatiladigan davrning aksariyat yillarida fizik hajmining 
pasayishini ko‘rishimiz mumkin. Kiyim ishlab chiqarishning fizik hajmlari esa notekis o‘zgarib kelgan, ya’ni 2017 
va 2018-yillarda katta o‘sish kuzatilsa, 2019, 2020 va 2022-yillarda oldingi yilga nisbatan pasayish bo‘lgan. 2023-
yildan boshlab ishlab chiqarish hajmi o‘sish tendensiyasiga muvofiq o‘zgargan. Mahsulot ishlab chiqarishning 
fizik hajmlari tahlili viloyat korxonalarida foydalanilmagan zaxiralar ko‘pligini ko‘rsatadi.

To‘qimachilik va tikuv-trikotaj sanoatining viloyat iqtisodiyotidagi o‘rnini uning tashqi iqtisodiy faoliyatdagi 
o‘rni orqali baholash mumkin. To‘qimachilik va tikuv-trikotaj mahsulotlarini ishlab chiqarish viloyatning eksport 
salohiyatining asosiy qismini tashkil qiladi. Viloyatning tashqi iqtisodiy faoliyatida jami 14 turdagi to‘qimachilik 
va tikuv-trikotaj mahsulotlari o‘rin olgan (5-jadval). 

3	  Ўзбекистон Республикаси Миллий статистика қўмитаси Самарақанд вилояти бошқармаси маълумотлари асосида тузилган

5-jadval. Samarqand viloyatida to‘qimachilik va tikuv-trikotaj mahsulotlarning eksport ko‘rsatkichlari

  2017 2018 2019 2020 2021 2022 2023  2024

Ipak 875 6 962,60 10 556,10 12 026,80 13 609,30 17 513,40 15 661,70 11 319,40

Jun va jun kalava 269,9 0 0 0 0 46,8 0 0

Paxta 9 345,00 3 504,10 14 884,80 28 270,90 63 854,60 63 085,20 30 277,10 33 545,80

Boshqa o‘simlik 
to‘qimachilik tolalari 0 0 0 0 70,8 41,4 178,5 51,9

Kimyoviy iplar 1 561,30 496,6 1 282,60 1 334,00 3 775,60 1 510,60 1 349,80 2 153,50

Kimyoviy kalava 3 435,10 2 475,20 4 771,90 4 401,10 9 105,30 10 532,90 5 861,90 10 125,10

Boshqa to‘qilmagan 
mahsulotlar 234,9 586,3 323,5 213,1 229,5 405 151,4 561,5

Jami ip-kalava 15721,2 14024,8 31818,9 46245,9 90645,1 93135,3 53480,4 57757,2

Gilamlar va boshqa 
pol qoplamalari 32422,90 29014,00 29811,10 27532,20 32223,60 23763,00 21185,20 21010,50

Jami gilamlar 32422,9 29014,0 29811,1 27532,2 32223,6 23763,0 21185,2 21010,5

Maxsus matolar va 
gazlamalar 74,9 0 23,96 218 1 007,20 1 083,80 272,3 568

Texnik maqsddagi 
to‘qimachilik 
mahsulotlari 

0 0 98,9 178,8 262,1 12,7 28,8 87,3

Trikotaj matolar 7,25 0,13 35,37 2 157,80 10 103,40 8 813,10 6 156,40 3 960,60

Jami matolar 82,15 0,13 158,23 2554,6 11372,7 9909,6 6457,5 4615,9

Trikotaj kiyim 
mahsulotlari 10938,70 16589,8 20414,6 17187,00 24982,20 31097,20 37816,30 23077,4

Kiyim mahsulotlari 
(trikotajdan 
tashqari) 

3829,50 4 684,00 4148,0 3 424,50 6 539,10 10 066,50 7 932,60 6149,20

Jami kiyim 
mahsulotlari 14768,2 21273,8 24562,6 20611,5 31521,3 41163,7 45748,9 29226,6

Boshqa tayyor 
to‘qimachilik 
mahsulotlar 

372,3 260,6 1 522,50 2 544,40 5 542,10 6 678,50 7 671,60 8832,5

Jami 63366,75 64573,33 87873,33 99488,6 171304,8 174650,1 134543,6 121442,7

Ushbu jadval ma’lumotlaridan kuzatiladigan davr ichida to‘qimachilik va tikuv-trikotaj mahsulotlarining 
eksport ko‘rsatkichlari barqaror emasligini ko‘rish mumkin. Ayniqsa, 2023–2024-yillarda eksport bo‘yicha holat 
yomonlashganini aniqlash mumkin. Quyidagi diagramma ushbu holatni yaqqol namoyon qiladi (2-rasm). 

2-rasm. 2017-2024-yillarda Samarqand viloyatida to‘qimachilik va tikuv-trikotaj mahsulotlarning eksportining 
o‘zgarishi, mlrd.so‘m

To‘qimachilik va tikuv-trikotaj mahsulotlarining eksportini tahlil qilish uchun, tashqi iqtisodiy tovar 
nomenklaturasiga kiritilgan ushbu o‘n to‘rtta mahsulot turini guruhlarga birlashtirdik, ya’ni ip-kalava, gilamlar, 
matolar, tayyor kiyimlar va boshqa tayyor to‘qimachilik mahsulotlari (6-jadval). 

6-jadval. Samarqand viloyatida 2017-2024-yillarda to‘qimachilik va trikotaj-kiyim mahsulotlar eksportining 
tarkibi, foizlarda4

  2017 2018 2019 2020 2021 2022 2023  2024

Jami ip-kalava 25 22 36 46 53 53 40 48

Jami gilamlar 51 45 34 28 19 14 16 17

Jami matolar 0 0 0 3 7 6 5 4

Jami tayyor kiyim 
mahsulotlari 23 33 28 21 18 24 34 24

Boshqa tayyor 
to‘qimachilik mahsulotlar 1 0 2 3 3 4 6 7

Jami 100 100 100 100 100 100 100 100

Ushbu jadvaldan ko‘rishimiz mumkinki, kuzatiladigan davrda to‘qimachilik va trikotaj-kiyim mahsulotlari 
eksportida ip-kalava mahsulotlarining ulushi oshib borgan (2017-yildagi 25 %dan 2024-yildagi 48 %gacha), 
ya’ni eksportning xom ashyo tomoniga siljishi ijobiy holat deb hisoblanmaydi. Gilamlar eksporti ulushi keskin 
pasayishi alohida e’tiborga molik. Shu bilan birga, matolar hamda boshqa tayyor to‘qimachilik mahsulotlari 
eksportining oshishi kuzatilmoqda (3-rasm).

4	  Ўзбекистон Республикаси Миллий статистика қўмитаси Самарақанд вилояти бошқармаси маълумотлари асосида тузилган

3-rasm. 2024-yilda Samarqand viloyati to‘qimachilik va trikotaj-kiyim mahsulotlar eksportining tarkibi

Agar mahsulotlarni tayyor (gilam, tayyor kiyim mahsulotlari, boshqa turdagi tayyor to‘qimachilik mahsulotlari) 
va yarim tayyor (ip-kalava, matolar) turlariga ajratadigan bo‘lsak, 2017-yilda tayyor to‘qimachilik va tikuv-trikotaj 
mahsulotlari jami soha eksportining 75 %ini tashkil qilgan. 2024-yilga kelib esa ushbu ko‘rsatkich 48 %gacha 
pasaygan.

Yarim tayyor mahsulotlar, ya’ni ishlov berishning keyingi bosqichi uchun xom-ashyo rolini bajaradigan 
mahsulotlar bo‘yicha 2017-yildagi ulushi 25 % bo‘lgan va 2024-yilga kelib 52 %ga yetgan.

To‘qimachilik va tikuv-trikotaj mahsulotlarining Samarqand viloyatining import operatsiyalarida ham aynan 
shu turdagi mahsulotlarning ulushi tahlil qilingan (7-jadval).  

7-jadval. Samarqand viloyatida to‘qimachilik va tikuv-trikotaj mahsulotlarning import ko‘rsatkichlari5

  2017 2018 2019 2020 2021 2022 2023  2024

Ip-kalava 28714,1 44946,2 44630,5 36727,2 44783,1 54454,4 68376,8 72483,3

Gilamlar  1,5 4,6 1,2 6,6 71,1 439 875,3 515,7

Matolar 4 645,0 5 832,5 6 869,6 6891,8 9 226,1 12 095,2 16 332,4 13 053,3

Tayyor kiyim 
mahsulotlari 433,5 1423,7 419,8 51,1 59,8 219,5 353,6 323,2

Boshqa tayyor 
to‘qimachilik 
mahsulotlar 

251,9 112,3 174,2 132,8 164 430,8 246,8 260,3

Jami 34046,0 52319,3 52095,3 43809,5 54304,1 67638,9 86184,9 86635,8

Samarqand viloyatida to‘qimachilik va trikotaj-kiyim mahsulotlari import operatsiyalari tarkibida ip-kalava 
mahsulotlari asosiy o‘rinni egallab turibdi (2017-yilda 84,3 % va 2024-yilda 83,6 %). Ikkinchi o‘rinda matolar 
importi joy olgan bo‘lib, ular importning tegishli tartibda 13,6 % va 15,1 %ini tashkil qilgan.

Bundan xulosa qilish mumkinki, Samarqand viloyatining to‘qimachilik va trikotaj-kiyim mahsulotlari sanoati 
ijobiy tashqi iqtisodiy saldoga ega, ya’ni importda tayyor mahsulotlar ulushi past (8-jadval; 4-rasm).  

5	  Ўзбекистон Республикаси Миллий статистика қўмитаси Самарақанд вилояти бошқармаси маълумотлари асосида тузилган

8-jadval. Samarqand viloyatida 2017-2024-yillarda to‘qimachilik va trikotaj-kiyim mahsulotlar importining tarkibi, 
foizlarda

  2017 2018 2019 2020 2021 2022 2023  2024
Ip-kalava 84,3 85,8 85,6 83,3 82,5 80,5 79,3 83,6

Gilamlar  0,0 0,0 0,0 0,0 0,1 0,6 1,0 0,6

Matolar 13,6 11,1 13,2 15,6 17,0 17,9 18,9 15,1
Kiyim mahsulotlari 1,3 2,7 0,8 0,1 0,1 0,3 0,4 0,4
Boshqa tayyor to‘qimachilik 
mahsulotlar 0,7 0,2 0,3 0,3 0,3 0,6 0,3 0,3

Jami 100,0 100,0 100,0 100,0 100,0 100,0 100,0 100,0

4-rasm. 2024-yilda Samarqand viloyati to‘qimachilik va trikotaj-kiyim mahsulotlar importining tarkibi

of eksport darajasini baholash uchun olingan raqamlarni jami to‘qimachilik va kiyim eksporti hajmi bilan 
solishtirdik. Ushbu diagrammadan ko‘rish mumkinki, to‘qimachilik va kiyim mahsulotlari eksporti importdan ko‘p 
bo‘lishi 2020-yilda 66 %dan oshib ketgan, 2024-yilga kelib esa 34,7 %gacha pasaygan (5-rasm).

5-rasm. Samarqand viloyatida to‘qimachilik va kiyim mahsulotlari sof eksporti bo‘yicha ma’lumotlar

Buni koronavirus pandemiyasi davrida an’anaviy bozorlardagi faollikni oshirish va yangi bozorlarni kashf 
etilishi bilan bog‘lash mumkin. Oxirgi yillarda esa sof eksportning pasayishi jahon va ichki to‘qimachilik bozorlarida 
raqobatning kuchayishi hamda O‘zbekiston iqtisodiyotining ochiqlanishi bilan bog‘liq deb hisoblanadi.

Viloyatda to‘qimachilik va tikuv-trikotaj sanoatining eksportini to‘liq tahlil qilish uchun sof eksport hajmini 
mahsulotlar eksporti hajmiga nisbatan aniqlaymiz (6-rasm).

6-rasm. Samarqand viloyatida to‘qimachilik va kiyim mahsulotlari sof eksportining viloyatning jami eksport 
hajmiga solishtirma nisbati, foizda

Ushbu diagrammaning ma’lumotlariga asoslanib, oxirgi yillarda viloyat to‘qimachilik mahsulotlari sof 
eksportida pasayish tendensiyasi kuzatilmoqda. Ushbu ko‘rsatkich 2023-yilda 33,49 %ni, 2024-yilda esa 
26,26 %ni tashkil qilgan.

X U L O S A  V A  T A K L I F L A R
Samarqand viloyatining to‘qimachilik va tikuv-trikotaj sanoati respublika miqyosida va xalqaro bozorda 

sezilarli o‘sish sur’atlarini namoyon etmoqda. 2017–2024-yillar davomida viloyatning ishlab chiqaradigan 
sanoati mahsulotlarining umumiy hajmi besh barobarga o‘sib, to‘qimachilik va kiyim ishlab chiqarish yo‘nalishi 
ham jadal rivojlangan. Shu bilan birga, to‘qimachilik sanoatining ulushi soha umumiy ishlab chiqarishida biroz 
pasaygan, ammo bu yo‘nalish hali ham iqtisodiyotning muhim tarkibiy qismini tashkil etadi.

Fizik hajmlar tahlili viloyat korxonalarida foydalanilmagan zaxiralar mavjudligini ko‘rsatdi. Tashqi 
iqtisodiy faoliyatda esa viloyat to‘qimachilik va trikotaj-kiyim mahsulotlarining eksport va import ko‘rsatkichlari 
o‘zgaruvchan bo‘lib, ip-kalava mahsulotlari eksport va importda asosiy o‘rinni egallab turadi. Tayyor mahsulotlar 
eksport ulushi 2017-yildagi 75 %dan 2024-yilga kelib 48 %gacha pasaygan, yarim tayyor mahsulotlar ulushi esa 
25 %dan 52 %gacha oshgan. Sof eksport ko‘rsatkichlari 2020-yilda eng yuqori 66 % darajaga yetgan bo‘lsa, 
2024-yilga kelib 34,7 %gacha pasaygan. Bu tendensiya koronavirus pandemiyasi davridagi faollik va yangi 
bozorlarni kashf etish bilan bog‘liq bo‘lsa, oxirgi yillarda jahon va ichki bozorlaridagi raqobatning kuchayishi 
hamda O‘zbekiston iqtisodiyotining ochiqlanishi bilan izohlanadi.

Viloyat to‘qimachilik korxonalari uchun marketing faoliyatini tahlil qilish va unda yangi usullar, 
yondashuvlar hamda ilg‘or mexanizmlarni joriy etish zarurati dolzarb bo‘lib, bu respublika va xalqaro bozorda 
raqobatbardoshlikni oshirishga xizmat qiladi. Shuningdek, ishlab chiqarishning o‘sishini davom ettirish va 
eksport salohiyatini maksimal darajada oshirish maqsadida tayyor va yarim tayyor mahsulotlar tarkibi, fizik 
hajmlar va moliyaviy ko‘rsatkichlar bo‘yicha tizimli monitoring zarur.

FOYDALANILGAN ADABIYOTLAR RO‘YXATI:
1.	 O‘zbekiston Respublikasi Konstitutsiyasi. – Toshkent, “O‘zbekiston”, 2018 yil. – 56 b.
2.	 O‘zbekiston Respublikasi Prezidentining 2022 yil 28 yanvardagi “2022 — 2026 yillarga mo‘ljallangan Yangi 

O‘zbekistonning Taraqqiyot Strategiyasi to‘g‘risida”gi PF-60-son Farmoni
3.	 Mirziyoyev SH.M. Erkin va farovon, demokratik O‘zbekiston davlatini birgalikda barpo etamiz.- T.: O‘zbekiston, 2016.- 

56 b.

